
2-ЗЕРТХАНАЛЫҚ ЖҰМЫС 11 сынып Химия

Этиленнің, ацетиленнің, гексанның және бензолдың калий перманганаты мен бром немесе йод суы ерітіндісіне әсері

Реактивтер: калий перманганатының сұйылтылған ерітіндісі, бром немесе йод суы, гексан, кальций карбиді, 96%-дық этил спирті, кальций сульфатының кристалдары, күкірт қышқылының 20%-дық және концентрлі ерітінділері, бензол.

Химиялық ыдыстар мен зертханалық құрал-жабдықтар: сынауықтар; сынауыққа арналған тұрғы; бөлгіш саусақ; тығыны бар газ жүретін түтік; спиртшам; стакан; құты; сүзгіш қағаз.

Қауіпсіздік техникасы ережесі. Қыздырғыш құралдармен, қышқылдармен жұмыс істеу ережесін сақтау.

1-тәжірибе. Гексанның калий перманганаты ерітіндісіне әсері

Екі сынауықтың біреуіне 2 мл калий перманганатын, екіншісіне 2 мл бром немесе йод суының ерітіндісін құйыңдар. Әр сынауыққа осы мөлшерде гексан қосып, жақсылап шайқаңдар. Сынауықтарды шайқағанда олардың ішіндегі сұйықтықтар қабатқа бөлініп орналасады. Ерітінділердің түсіне көңіл аударыңдар.

Сұрақтар мен тапсырмалар.
Тәжірибе нәтижесі бойынша алкандардың қасиеті туралы қорытынды жасаңдар. Тиісті реакция теңдеулерін жазыңдар.

2-тәжірибе. Этиленнің калий перманганаты мен бром немесе йод суы ерітіндісіне әсері

Сынауыққа 2–3 мл 96%-дық этил спиртін құйып, оған баяу 6–9 мл концентрлі күкірт қышқылын қосыңдар. Қоспаны абайлап араластырыңдар. Сынауықтағы қоспа біркелкі қайнау үшін оған бір шымшым құрғақ кальций сульфатын не шыны түйіршік салыңдар. Сынауықты газөткізгіш түтігі бар тығынмен жабыңдар. Алдымен сынауықты түгелдей қыздырыңдар, содан кейін қоспа орналасқан жерін қыздырыңдар. Температура 140°С-тан жоғары болуы керек. Газ жүретін түтік калий перманганаты ерітіндісі құйылған стаканға, содан кейін бром немесе йод суы ерітіндісіне батырылуы керек. Ерітінділердің түсіне көңіл аударыңдар (этилен алардан бұрын екі стаканға калий перманганаты мен бром немесе йод суы ерітінділерін құйып қойыңдар).

Сұрақтар мен тапсырмалар
Тәжірибе нәтижесі бойынша алкендердің қасиеті туралы қорытынды жасаңдар. Тиісті реакция теңдеулерін жазыңдар.

3-тәжірибе. Ацетиленнің калий перманганаты мен бром немесе йод суы ерітіндісіне әсері

Ацетилен алу үшін суретте көрсетілгендей қондырғы жинап, құтыға 2 г кальций карбидін салыңдар. Құтыға шыны түтікшесі бар тығын жабылады. Шыны түтікше мыс орамасы болуы тиіс. Белгігі құйғыш арқылы 20%-дық күкірт қышқылының 3 мл ерітіндісін құйыңдар (ол реакцияның бірқалыпты жүруін қамтамасыз етеді).
Газ жүретін түтік калий перманганаты ерітіндісі құйылған стаканға, содан кейін бром немесе йод суы ерітіндісі құйылған стаканға орналастырылған. Ерітінділердің түсіне көңіл аударыңдар (ацетилен алардан бұрын екі стаканға калий перманганаты мен бром немесе йод суы ерітінділерін құйып қойыңдар).

Сұрақтар мен тапсырмалар
Тәжірибе нәтижесі бойынша ацетиленнің қасиеті туралы қорытынды жасаңдар. Тиісті реакция теңдеулерін жазыңдар.

4-тәжірибе. Бензолдың калий перманганаты мен бром суы ерітінділеріне әсері

Екі сынауықтың біреуіне 2 мл калий перманганаты, екіншісіне 2 мл бром суы ерітінділерін құйып, олардың әрқайсысына сонша мөлшерде бензол қосыңдар. Бензолдың берілген заттармен қалай әрекеттесетініне көңіл аударыңдар.

Сұрақтар мен тапсырмалар
Тәжірибе нәтижесі бойынша бензолдың қасиеті туралы қорытынды жасаңдар. Бензолдың берілген заттармен әрекеттеспеуінің себебін түсіндіріңдер. 


